Dengan nama Allah Yang Maha Pemurah,
lagi Maha Mengasihani.

Haa, Miim.

Turunnya Kitab ini daripada
Allah yang Maha Pemurah lagi
Maha Mengasihani.

Sebuah Kitab yang dijelaskan
ayat-ayatnya satu persatu, iaitu
al-Quran yang diturunkan dalam
bahasa Arab bagi orang yang
memahami.

[a membawa berita yang
menggembirakan (bagi orang
yang beriman) dan peringatan
(kepada orang yang ingkar),
namun kebanyakan mereka
berpaling. Mereka tidak mahu
mendengar (dan menerimanya).

Mereka berkata: «Hati kami
sudah tertutup daripada
memahami apa yang engkau
serukan kepada kami dan
telinga kami sudah tersumbat.
Di antara kami denganmu ada
sekatan (yang memisahkan
fahaman kita), maka lakukanlah
(apa yang engkau percayai),
sesungguhnya kami juga
tetap melakukan (mengikut
kepercayaan kami)».

6.

10.

11.

Katakanlah (wahai Muhammad):
«Sesungguhnya aku hanyalah
seorang manusia seperti kamu,
diwahyukan kepadaku bahawa
Tuhan kamu hanyalah satu,
maka hendaklah kamu tetap
teguh di atas jalan yang lurus,
serta beristighfarlah. Maka
celakalah bagi orang yang
mempersekutukanNya».

«laitu orang yang tidak memberi
zakat dan mengkufuri adanya hari
akhiraty.

Sesungguhnya orang yang
beriman dan melakukan amalan
soleh, bagi mereka balasan pahala
yang tidak putus-putus.

Katakanlah (wahai Muhammad):
«Sesungguhnya tidak patut

kamu kufur kepada Tuhan yang
menciptakan bumi dalam masa
dua hari dan kamu adakan sekutu-
sekutu bagiNya! Itulah Allah
Tuhan semesta alamy.

Dia jadikan di atas bumi gunung-
ganang yang tersergam tinggi serta
melimpahkan berkat padanya.

Dia menentukan ada padanya
bahan-bahan keperluan hidup
penduduknya, dalam tempoh
empat hari, (penjelasan itu) sebagai
jawapan bagi orang yang bertanya.

Kemudian Dia bersemayam

di atas langit sedang langit itu
masih berbentuk asap, lalu Dia
berfirman kepadanya dan kepada

bumi: «Datanglah kamu berdua
mengikut perintahKu, sama

ada dengan rela atau dengan
terpaksal» Keduanya menjawab:
«Kami berdua datang dengan
penuh ketaatan».

12. Lalu Dia menjadikannya tujuh 3 c};B&}@gg;L’CLM
langit dalam masa dua hari BRSSP (o SIS Sy

. . . e \:4«\3\2 MES Rl
dan Dia memberitahu setiap G R “*K

langit urusan masing-masing. @ Al SuE A By
Kami hiasi langit dunia ini
dengan bintang-bintang yang
bersinar serta memelihara langit
itu dengan sebaik-baiknya.
Demikianlah ketentuan Allah
yang Maha Perkasa lagi Maha

Mengetahui.
13. Jika mereka berpaling, maka JCFTIOA SN JE\JL;::\G\}
katakanlah (wahai Muhammad): 6555556 15
353930 Ao

«Aku memberi peringatan kepada
kamu dengan (azab yang dahsyat,
iaitu) petir, seperti petir yang
telah menyambar kaum ‘Aad dan
kaum Thamud!».

14. (Mereka ditimpa azab itu) kerana 85l ol IS 3

ketika mereka didatangi para A T B o

; A AN XA s e
rasul dari depan dan belakang" ' j,) i ;/:\f” s
(dengan menyeru): «Janganlah ca LGB s BN
kamu sembah melainkan ORSTS

Allahy, mereka menjawab:
«Jika Tuhan kami hendak
(mengutus para rasul) pastilah
Dia akan menurunkan malaikat.
Sesungguhnya kami kufur
dengan apa yang kamu diutus
membawanya!».

1 iaitu dari segala arah.

15.

16.

17.

18.

19.

Manakala kaum ‘Aad, mereka
menyombongkan diri di muka
bumi tanpa sebarang alasan yang
benar serta berkata: «Siapakah
yang lebih kuat di antara kami?»
Tidakkah mereka memerhatikan
bahawa Allah yang menciptakan
mereka, Dia adalah lebih kuat
daripada mereka. Mercka
mengingkari tanda-tanda
kekuasaan Kami.

Lalu Kami utuskan kepada
mereka angin ribut yang
kencang dalam beberapa hari
yang malang. Kami hendak
merasakan mereka azab yang
hina dalam kehidupan dunia
dan sesungguhnya azab hari
akhirat lebih besar kehinaannya,
sedang mereka tidak diberikan
pertolongan.

Adapun kaum Thamud,

maka Kami beri hidayah
kepada mereka, lalu mereka
mengutamakan kesesatan
daripada hidayah. Mereka
telah disambar petir azab yang
menghinakan kerana apa yang
mereka telah lakukan.

Lalu Kami selamatkan orang
yang beriman dan mereka tetap
bertakwa.

(Ingatlah) hari dihimpun musuh-
musuh Allah untuk dibawa

ke neraka, lalu mereka semua
dikumpulkan.

20.

21.

22.

23.

24.

Sehingga apabila mereka
sampai ke neraka, pendengaran,
penglihatan serta kulit-kulit
mereka menjadi saksi terhadap
apa yang mereka telah lakukan.

Mereka berkata kepada kulit-
kulit mereka: «Mengapa kamu
menjadi saksi terhadap kami?»
Kulit-kulit itu menjawab: «Allah
yang berkuasa menjadikan
setiap sesuatu berkata-kata

telah menjadikan kami dapat
berkata-kata dan Dialah yang
menciptakan kamu pada mulanya
dan kepadaNyalah kamu
dikembalikany.

«Kamu bersembunyi (melakukan
dosa) bukanlah kerana
bimbangkan pendengaran,
penglihatan serta kulit-kulit
kamu menjadi saksi terhadap
perbuatan-perbuatan kamu, akan
tetapi kerana kamu menyangka
bahawa Allah tidak mengetahui
kebanyakan dosa yang kamu
lakukan (secara bersembunyi
itu)».

«Itulah sangkaan kamu terhadap
Tuhan kamu. Sangkaan itu telah
membinasakan kamu, maka
jadilah kamu daripada orang yang
rugi!».

Maka sama ada mereka bersabar
menderita azab atau sebaliknya
(maka sama sahaja) kerana
nerakalah tempat tinggal mereka.

25.

26.

27.

Jika mereka memohon peluang
untuk mendapat keredaan
Allah, maka mereka bukanlah
lagi daripada orang yang
diperkenankan permohonannya.

Kami adakan bagi mereka teman-
teman rapat (daripada jin dan
manusia), lalu teman-teman itu
menghiasi fikiran mereka dengan
(fahaman yang sesat) tentang
perkara-perkara dunia yang ada
di hadapan mereka, serta perkara-
perkara akhirat yang ada di
belakang mereka. Maka tetaplah
hukuman (azab) ke atas mereka
bersama-sama dengan umat-umat
yang terdahulu daripada jin dan
manusia. Sesungguhnya mereka
semua adalah golongan yang rugi.

Orang yang kafir berkata:
«Janganlah kamu mendengar
al-Quran ini dan hendaklah
kamu membuat hingar-bingar
padanya (dengan nyanyian-
nyanyian dan jeritan-jeritan
riuh rendah), semoga kamu
berjaya (mengganggu bacaan
atau menenggelamkan suara
pembacanya)!».

Maka sesungguhnya Kami akan
merasakan orang yang kafir itu
azab yang sangat dahsyat dan
Kami akan membalas mereka
dengan seburuk-buruk balasan
terhadap apa yang mereka telah
lakukan.

28. Demikianlah balasan musuh- B ;2) JUT/ TS Tsas
musuh Allah iaitu neraka, et :
disediakan bagi mereka D= HehR T
tempat tinggal yang kekal di
dalamnya sebagai balasan bagi
perbuatan mereka yang sentiasa
mengingkari ayat-ayat Kami.

29. Orang yang kafir berkata: « Wahai gi\f Gt =l 365
Tuhan kami! Perlihatkanlah BT R YIS PR

: 22000z N R e BN
kepada kami dua golongan yang == /‘iﬁ)})f :fﬁb /’i
telah menyesatkan kami daripada GRS G e

jin dan manusia. Kami hendak
meletakkan mereka di bawah
tapak kaki kami supaya mereka
menjadi golongan yang paling
bawah (dalam kehinaan)».

30. Sesungguhnya orang yang 1,255 21 25280 s AR
menegaskan keyakinan mereka e e At e Fiz
dengan berkata: «Tuhan kami s e dta
ialah Allahy», kemudian mereka 25 SAESL S s 152N
tetap teguh di atas jalan yang GRS 1383

lurus, maka akan turun malaikat
kepada mereka dari masa ke
semasa (dengan memberi ilham):
«Janganlah kamu bimbang

dan janganlah kamu bersedih,
terimalah berita gembira bahawa
kamu akan mendapat syurga yang
telah dijanjikan kepada kamuy.

31. «Kamilah pelindung-pelindung 550 r:’gjyj 32
i i 2\ //%/./:‘a

kamu da}am keh1dupa}n dupla dan A g ds 1l

hari akhirat. Pada hari akhirat L .

—~ “’C\;@ ;Qj X J/?.\

kamu akan mendapat apa yang RSTCE Al X

diingini oleh nafsu kamu, serta
memperolehi apa yang kamu
minta».

32.

33.

34.

35.

36.

37.

«lanya sebagai sambutan
penghormatan daripada Allah
yang Maha Pengampun lagi Maha
Mengasihani!».

Tidak ada yang lebih baik
perkataannya daripada orang
yang menyeru kepada Allah
serta melakukan amalan soleh
sambil berkata: «Sesungguhnya
aku adalah daripada orang yang
berserah diri!».

Dan tidaklah sama perbuatan
yang baik dan yang jahat.
Tolaklah (kejahatan yang
ditujukan kepadamu) dengan cara
yang paling baik. Apabila engkau
melakukan demikian, maka orang
yang bermusuh denganmu akan
menjadi seolah-olah seorang
sahabat karib.

Sifat yang terpuji ini tidak
dianugerahkan melainkan kepada
orang yang sabar dan kepada
orang yang mempunyai bahagian
yang besar daripada kebahagiaan
dunia dan akhirat.

Jika engkau dihasut oleh sesuatu
hasutan daripada syaitan, maka
hendaklah engkau meminta
perlindungan kepada Allah.
Sesungguhnya Dialah yang
Maha Mendengar lagi Maha
Mengetahui.

Di antara tanda-tanda
kekuasaanNya ialah malam dan
siang, serta matahari dan bulan.

38.

39.

40.

Janganlah kamu sujud kepada
matahari dan bulan, sebaliknya
hendaklah kamu sujud kepada
Allah yang menciptakannya,
jika benar hanya Dia yang kamu
sembah.

Jika mereka tetap sombong,
maka para malaikat yang ada
di sisi Tuhanmu tetap bertasbih
kepadaNya pada waktu malam
dan siang, tanpa merasa jemu.

Dan di antara tanda-tanda
kekuasaanNya engkau melihat
bumi kering dan tandus. Apabila
Kami menurunkan hujan

maka bergeraklah tanahnya
serta suburlah tanamannya.
Sesungguhnya Allah yang
menghidupkannya pasti berkuasa
menghidupkan makhluk yang
telah mati, sesungguhnya Dia
Maha Berkuasa atas setiap
sesuatu.

Sebenarnya orang yang
mengingkari ayat-ayat Kami,
tidak terselindung keadaan
mereka daripada Kami. Maka
adakah orang yang dihumbankan
ke dalam neraka lebih baik,

atau orang yang datang dalam
keadaan aman dan selamat

pada hari kiamat? (Katakanlah
kepada orang yang ingkar itu):
«Lakukanlah apa yang kamu
suka, sesungguhnya Allah Maha

Melihat apa yang kamu lakukan».

41.

42.

43.

44.

Sesungguhnya orang yang kufur
terhadap al-Quran ketika ia sampai
kepada mereka, (akan ditimpa
azab yang pedih) sedangkan al-
Quran itu sesungguhnya sebuah
Kitab yang mulia.

Yang tidak dapat didatangi
sebarang kepalsuan dari mana-
mana arah samada depan atau
belakang, ia diturunkan daripada
Tuhan yang Maha Bijaksana lagi
Maha Terpuji.

Tidak dikatakan kepadamu
(wahai Muhammad, daripada
celaan dan keingkaran)
melainkan ia hanyalah seperti
apa yang pernah dikatakan
kepada para rasul yang terdahulu
daripadamu. Sesungguhnya
Tuhanmu berkuasa melimpahkan
keampunan dan menimpakan
azab yang sangat pedih.

Kalaulah al-Quran itu Kami
jadikan dalam bahasa asing,
pastilah mereka akan berkata:
«Mengapa tidak dijelaskan ayat-
ayatnya (dalam bahasa yang
kami fahami)? Patutkah Kitab itu
berbahasa asing sedangkan Rasul
yang membawanya berbangsa
Arab?» Katakanlah (wahai
Muhammad): «Al-Quran itu
menjadi hidayah serta penawar
bagi orang yang beriman,
sebaliknya bagi orang yang

tidak beriman ia (menjadi seperti
satu penyakit yang) menyumbat

45.

46.

47.

telinga mereka dan ia juga
seperti kegelapan yang menutup
pandangan mereka. Mereka itu
seperti orang yang diseru dari
tempat yang jauh».

Sesungguhnya Kami telah
memberi Musa kitab Taurat,

lalu berlaku pertentangan
mengenainya. Jika tidak kerana
sebelum ini telah ada ketetapan
daripada Tuhanmu pasti telah
dijatuhkan hukuman azab dengan
serta merta kepada mereka.
Sesungguhnya mereka (kaummu)
masih menaruh syak tentang
(kebenaran al-Quran) itu.

Sesiapa yang melakukan kebaikan
maka facdahnya akan kembali
kepada dirinya sendiri dan sesiapa
yang melakukan kejahatan

maka akibatnya akan menimpa
dirinya sendiri. Tuhanmu tidak
sama sekali menzalimi hamba-
hambaNya.

Kepada Allah jua kembalinya
pengetahuan tentang hari kiamat.
Sebiji buah (umpamanya) tidak
akan keluar daripada kelopaknya
dan seorang ibu tidak akan
mengandung dan melahirkan anak
melainkan dengan pengetahuan
Allah. Pada hari Tuhan menyeru
mereka (yang musyrik dengan
bertanya): «Mana dia makhluk
yang kamu jadikan sekutu-
sekutuKu?» Mereka menjawab:
«Kami mengakui kepadaMu

48.

49.

50.

51.

bahawa tidak ada di antara kami
seorang pun yang mahu menjadi
saksi (kerana anggapan kami
dahulu ternyata salah)!»

(Pada saat itu) lenyaplah daripada
mereka apa yang mereka

sembah dahulu (yang diharapkan
pertolongannya) dan yakinlah
mereka bahawa tidak ada cara
bagi mereka melepaskan diri
(daripada azab).

Manusia tidak jemu-jemu
memohon kebaikan. Kalau dia
ditimpa kesusahan, maka jadilah
dia seorang yang sangat berputus
asa dan berputus harap (kepada
rahmat Allah).

Sesungguhnya jika Kami beri dia
merasai sesuatu rahmat daripada
Kami selepas dia ditimpa sesuatu
kesusahan, pasti dia akan berkata
(dengan sombong): «Ini ialah
hakku dan aku tidak fikir bahawa
hari kiamat akan berlaku dan
kalaulah aku dikembalikan kepada
Tuhanku (sekalipun), sudah pasti
aku akan mendapat kebaikan di
sisiNya!» Maka sesungguhnya!
Kami akan memberitahu orang
yang kufur itu keburukan apa
yang mereka telah lakukan dan
Kami akan beri mereka merasai
azab yang sangat berat.

Apabila Kami kurniakan nikmat
kepada manusia, berpalinglah
dia menjauhkan diri (daripada

52.

53.

54.

bersyukur) dan apabila dia
ditimpa kesusahan, maka dia
berdoa merayu dengan panjang
lebar.

Katakanlah (wahai Muhammad):
«Apa pendapat kamu jika
al-Quran ini (datangnya)
daripada Allah kemudian kamu
mengkufurinya? Siapakah yang
lebih sesat daripada orang yang
tetap berada dalam pertentangan
yang menyimpang jauh daripada
kebenaran?».

Kami akan perlihatkan kepada
mereka tanda-tanda kekuasaan
Kami di merata-rata tempat

dan pada diri mereka sendiri,
schingga jelas kepada mereka
bahawa al-Quran adalah benar.
Belum cukupkah (bagi mereka)
bahawa Tuhanmu mengetahui dan
menyaksikan setiap sesuatu?

Ingatlah! Sesungguhnya mereka
(yang kufur) sentiasa berada
dalam keraguan mengenai
pertemuan dengan Tuhan mereka.
Ingatlah! Sesungguhnya Allah
Maha Meliputi pengetahuanNya
tentang setiap sesuatu.

